
নাট্য-বিকার।
৪৫


 হরিশ। হ্যাঁ, তা হ’য়েছে কি?

 কন। না,এমন কিছু নয়,এই গহনা নিয়ে পালাচ্ছিল।

 হরিশ। এযে আমার মেয়ের গহনা,তুই বেটী পেলি কোথায়?

 ভূতি। তা কি জানি বাবু! আমি নন্দ মহারাজের জন্য যমুনার তীরে বসেছিলেম, এই দ্বারী এসে আমায় প্রভাসযজ্ঞ দেখতে দিলে না। (দিগম্বরের প্রতি) আমি তো তখনি বলেছিলেম যে গহনা টহনা নিতে পারবো না;তুই তো আমাকে এই বিপদে ফেল্লি? চামারের বুদ্ধি শুনে আমার এই হ’ল গো! (ক্রন্দন)

 কন। ঠিক ঠিক! ঐ লোকটাকেও পথে দেখতে পেয়েছিলেম,তা আমাদের দেখে ও ছুটে পালাল।

 হরিশ। তবে এই বেটার কীর্ত্তি!তা আসুন মহারাজ! কাজটা অশাস্ত্রীয় করা হবে না,আগে ‘নন্দবিদায়’ তার পর তো ‘প্রভাসযজ্ঞ’,তা এইবার বিদায় নিন;বেশী কান্নাকাটির দরকার নাই।কনষ্টেবল! এই বেটাকে বাঁধ তো,আমি জানি ‘প্লে’ ‘প্লে’ ক’রে নেচে বেড়ায়,পাগল!-ত নয়,বেটা চোর! ও বেটীকে ছেড়ে দাও,ও বড় বোকা, ওর কোন দোষ নাই।

 কন। এগিয়ে আয়!

 হরিশ। বাঁধ বেটাকে;বাঁধ বেটাকে!

 দিগ। অর্ডার! অর্ডার! (Order! Order!) রঙ্গালয়ে শান্তিভঙ্গ নিষেধ। আপনি চেঁচাচ্ছেন কেন? না হয় আপনার টিকিটের দাম ফিরিয়ে দিচ্ছি।

 হরিশ। দাঁড়া বেটা, তোর বাপের নাম ফিরিয়ে দিচ্ছি।

		 এই পাতা শেষ সম্পাদিত হয়েছে ১৬:৪৩টার সময়, ২৯ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।



		গোপনীয়তার নীতি
	উইকিসংকলন বৃত্তান্ত
	দাবিত্যাগ
	আচরণবিধি
	উন্নয়নকারী
	পরিসংখ্যান
	কুকির বিবৃতি
	মোবাইল সংস্করণ



		[image: Wikimedia Foundation]
	[image: Powered by MediaWiki]





		

	
 

 

		
		

সীমিত বিষয়বস্তুর প্রস্থ সক্রিয় বা নিষ্ক্রিয় করুন







